
Kes bunuh di Jalan Tong Sang, hukuman gantung sampai mati suami isteri kekal 

PfNGHUJUNG JALAN: Choung (dua kirQ dan S- (tlga klrQ dllrlngl 
pengawal penjara ketlka berada di hadapln kamar Mahkamah 
Persekutuan, Kuchlng semalam. 

KUCHING: Mahkamah Persekutuan di sini 
semalam menolak rayuan akhir pasangan 
suami isteri dari Lembah Klang yang 
disabltkan bersalah membunuh Heng 
Heow Lin, 38, di Sibu pada 2020, sekali gus 
mengekalkan hukuman gantung sampai 
mati terhadap mereka. 

Pasangan berkenaan, Seow Pei Chie, 
44, dan suaminya, Cheung Chai Ming, 
44, sebeium ini gagal daiam rayuan 
di Mahkamah Rayuan pada 10 Mac 
2026 untuk mengetepikan sabitan dan 
hukuman mati yang dijatuhkan oleh Hakim 
Mahkamah Tinggi Sibu, Datuk Christopher 
Chin pada 31 Julai 2023. 

Semalam, panel tiga hakim Mahkamah 
Persekutuan yang diketuai Hakim Besar 
Sa bah dan Sarawak ·Dato Sri Azizah 
Nawawi, bersama Dato Rhodzariah Bujang 

dan Dato Collin Lawrence Sequerah, 
sebulat suara menolak rayuan terakhir 
terhadap sabitan dan hukuman mati 
pasangan berkenaan. 

Dalam penghakimannya, panel 
tiga hakim itu antara lain mendapati 
keseluruhan bukti, termasuk keterangan 
f0<ensik dan keadaan pelupusan mayat 
mangsa, mencukupi untuk membuktikan 
kesalahan kedua-dua perayu. 

Mahkamah turut bersetuju dengan 
mahkamah terdahulu yang mendapati 
tindakan meletakkan nota bunuh diri 
merupakan satu perbuatan disengajakan 
untuk mengelirukan pihak berkuasa dan 
mewujudkan naratif alternatif. 

Malah, mahkamah bersetuju dengan 
dapatan Mahkamah Tinggi bahawa 
nota berkenaan bukan gambaran tulen 

keadaan fikiran mangsa, memandangkan 
kecederaan pada tubuh mangsa tidak 
konsisten dengan perbuatan bunuh diri. 

Berhubung hukuman, mahkamah 
berkata walaupun hukuman mati 
mandatori telah dimansuhkan menerusi 
pindaan undang-undang pada 2023, 
mahkamah masih mempunyai budi bicara 
untuk menjatuhkan hukuman mati atau 
penjara seumur hidup bagi kes yang 
bersesuaian. 

"Kami berpendapat secara sebulat suara 
bahawa memandangkan sifat kesalahan 
pembunuhan yang memburukkan serta 
keadaan bagaimana ia dilakukan, hukuman 
mati yang dijatuhkan terhadap kedua-dua 
perayu adalah wajar," menurut mahkamah 
dalam penghakimannya. 

• DariMuul 

Seow dari Subang Jaya, 
Selangordan suaminya, Che­
ung dari Jalan Tun Samban­
than, Kuala Lumpurdituduh 
menyebabkan kematian Heng 
antara jam 10 malam, 4 
Oktober 2020 dan jam 6 pagi, 
6 Oktober 2020 di sebuah 
rumah di Jalan Tong Sang, 
Sibu. 

Mayatmangsa yang berasal 
dari Perak itu kemudiannya 
dikatakan disumbat di dalam 
beg pakaian dan dibuang di 
Jalan Aman1 Sibu sebelum
ditemui olen orang awam 
pada kira-kira jam 6.30 pagi, 

6 Oktober 2020. 
P e r t u duh an  d i bu a t  

mengikut Seksyen 302 Ka­
nun Keseksaan dan dibaca 
bersama Seksyen 34 kanun 
sama yang memperuntukkan 
hukuman mati atau penjara 
selama tempoh tidak kurang 
daripada30 tahun tetapi tidak 
melebihi 40 tahun jika tidak 
dijatuhkan hukuman mati 
serta sebatan tidak kurang 
daripada 12 sebatan jika sabit 
kesalahan. 

Difahamkan, mangsa ber­
sama anak perempuannya 
berpindah dari Perak ke Sibu 
pada Mac 2016 dan tinggal 
bersama perayu. 

Mangsa juga difaham­
kan telah meminjam wang 
daripada perayu, namun 
menghadapi kesukaran un­
tuk membayarnya semula, 
mengakibatkan mangsa dan 
anak perempuannya dika­
takansering menjadi mangsa 
penderaan secara lisan dan 
fizikal. 

Cheung dan Seow se­
laku perayu masing-masing 
diwakili peguam lantikan 
mahkamah Jong Yee Ling 
dan Dato Candida Entri, se­
mentara pihak pendakwaan 
selaku responden diwakili 
Timbalan Pendakwa Raya 
Allan Suman Pillai. 




